
????????? ???? ?????????????

අෂ්ටාවක්ර  උවාච  ॥

භාවාභාවවිකාරශ්ච  ස්වභාවාදිති  නිශ්චයී  ।
නිර්විකාරෝ  ගතක්ලේශඃ  සුඛේනෛවෝපශාම්යති  ॥  11-1॥

ඊශ්වරඃ  සර්වනිර්මාතා  නේහාන්ය  ඉති  නිශ්චයී  ।
අංතර්ගලිතසර්වාශඃ  ශාංතඃ  ක්වාපි  න  සජ්ජතේ  ॥  11-2॥

ආපදඃ  සංපදඃ  කාලේ  දෛවාදේවේති  නිශ්චයී  ।
තෘප්තඃ  ස්වස්ථේංද්රියෝ  නිත්යං  න  වාංඡති  න  ශෝචති  ॥
11-3॥

සුඛදුඃඛේ  ජන්මමෘත්යූ  දෛවාදේවේති  නිශ්චයී  ।
සාධ්යාදර්ශී  නිරායාසඃ  කුර්වන්නපි  න  ලිප්යතේ  ॥  11-4
॥

චිංතයා  ජායතේ  දුඃඛං  නාන්යථේහේති  නිශ්චයී  ।
තයා  හීනඃ  සුඛී  ශාංතඃ  සර්වත්ර  ගලිතස්පෘහඃ  ॥  11-5॥

නාහං  දේහෝ  න  මේ  දේහෝ  බෝධෝऽහමිති  නිශ්චයී  ।
කෛවල්යමිව  සංප්රාප්තෝ  න  ස්මරත්යකෘතං  කෘතම්  ॥  11-6॥

ආබ්රහ්මස්තංබපර්යංතමහමේවේති  නිශ්චයී  ।
නිර්විකල්පඃ  ශුචිඃ  ශාංතඃ
ප්රාප්තාප්රාප්තවිනිර්වෘතඃ  ॥  11-7॥

නානාශ්චර්යමිදං  විශ්වං  න  කිංචිදිති  නිශ්චයී  ।
නිර්වාසනඃ  ස්ඵූර්තිමාත්රෝ  න  කිංචිදිව  ශාම්යති  ॥
11-8॥

